Ko e Ngaahi Fatongia ‘o e Kau Palofita ‘i he Fuakava Fo‘ou

K/

¢ ‘I he Fuakava Fo‘ou, ‘oku ‘oatu ‘a e kikite ko ha me‘afoaki ‘o e Laumalie Ma‘oni‘oni, ‘a ia na‘e lilingi lahi (Loma 12:6). ‘| ha

siasi pe ‘e taha ‘e lava ke fu‘u tokolahi ‘a e kau palofita pea na‘e pau ke nau taufetongi ‘i he lea (1 Kolinito 14:29-31).

% Ko e ha e ngaahifatongia na‘'e fakahoko ‘e he kau palofita ko ‘eni? (Fakaha 19:10; 1:1; ‘Efeso 4:11-12; 1 Kolinito 14:3;

Ngaue 15:32).

Ke fakamo ‘oni kia Sisu . Ko ‘enau tefito‘i misiona ke tataki ‘a e kakai kia Sisu.

Ke tala ‘a e kaha‘u. Na‘a nau fakaha ‘a e ngaahi me‘a na‘e hoko ‘o a‘u ki hotau kuonga.

Ke langa . Ke langa ha siasi malohi ‘e lava ke ne matu‘uaki ‘a e ngaahi ‘ohofi ‘a e fili.

Ke na'‘ina‘i. Ke fakaha ‘a e angahala, koe‘uhi ke fakatomala ‘a e kakai.

Ke fakafiemaliei . Na‘e fekau'i ‘a Siutasi mo Sailosi ki he ngaabhi siasi ki he taumu‘a pau ko ‘eni.

Kau Palofita ‘o e Fuakava Fo‘ou:

++ Sisu, ko e palofita na‘e kikite‘i

Na‘e lau ‘a Sisu ko ha palofita ‘e hono to‘ume‘a (Matiu 21:11; Mk. 6:15; Lk . 7:16; Sione 6:14). Na‘a ne pehe ‘eia‘ae
hingoa ko ‘eni kiate ia (Mr. 6:4; Lk . 13:33).

Na‘e fakamahino‘i ‘e Pita ko Sisu ‘a e Palofita/Misaia na‘e fakaha ‘e Mosese mo e kau palofita kehe (Teu. 18:15; Ngaue
3:18-26).

Ka na‘e ‘ikai ke tohi ‘e Sisu ‘a e Folofola ‘a e ‘Otua, ka ko la ‘a e FOLOFOLA ( Sione 1:1). ‘Oku ‘ikai ko ha "maama pe ia
‘oku ulo ‘i he potu fakapo‘uli," ‘o hange ko e kau palofita kehe, ka ko la ‘a e mama (2P. 1:19; Sione 1:9; 8:12).

‘Oku mahulu atu ‘Ene ngaue ‘i ha palofita pe. Ko Sisu pe te Ne lava ‘o foaki ‘a e ta‘engata kiate kitautolu kotoa ‘i he‘ene
mo‘ui, pekia, mo e toetu‘u.

+ Ko e kau ‘aposetolo mo e kau palofita

— ‘Oku ‘i ai e ngaahi ‘ulungaanga tatau ‘o e kau ‘aposetolo mo e kau palofita ‘o e Fuakava Fo‘ou:

(1) Ko e kakai kinautolu na‘e fekau'‘i mai ‘e he ‘Otua (Lk. 11:49)

(2) ‘Oku nau ma‘u ha ngaahi me‘afoaki ke tataki ‘a e siasi (1 Kolinito 12:28-29; ‘Efeso 4:11-12)
(3) Ko kinautolu ‘a e fakava‘e ‘o e siasi (‘Efeso 2:20)

(4) ‘Oku nauma‘u ‘a e ngaahifakaha (‘Efeso 3:5)

(

5) ‘Oku nau fiefia ‘i he fakamaau totonu (Fakaha 18:20)

‘I he taimi ‘oku lau fakataha ai ki ai, ‘oku mu‘omu‘a ‘a e kau ‘aposetolo ‘i he kau palofita (tuku kehe ‘i he Luke 11:49).
‘Oku fakatatau ‘e Pita ‘a e kau ‘aposetolo mo e kau palofita ‘o e kuonga mu‘a (2 Pita 3:2).

Na‘e fekau‘i makehe ‘a e kau ‘aposetolo ke nau hoko ko e kau fakamo‘oni ‘o e toetu‘u ‘e Sisu tonu ( Ngaue 10:40-41).
‘Oku lave ‘a e Fuakava Fo‘ou ki ha kau palofita tokolahi, ko e ni‘ihi ko honau hingoa: Panepasa (‘aposetolo), Saimone,
Lusiasi, Manaeni, Saula (‘aposetolo), Siutasi, Silasi, mo ‘Akapusi ( Ngaue 11:27; 13:1; 15:32; 19:6-7; 21:10)

< Kau Palofita.

Ko e palofita fefine pe ‘e taha na‘e lave ki ai ‘i he Fuakava Fo‘ou ko ‘Ana, ‘aia na‘a ne "lea ‘o kau ki he tamasi‘i [Sisu]
kiate kinautolu kotoa pe na‘e ‘amanaki atu ki hono huhu‘i ‘o Selusalema" ( Luke 2:36-38).

Na‘e ma‘u foki ‘e he ngaahi ‘ofefine ‘e toko fa ‘o Filipe ko e ‘evangelio ‘a e me‘a‘ofa ‘o e kikite ( Ngaue 21:8-9).

‘Ikai ngata ai, ‘oku lau ‘a e kikite ko ha me‘a‘ofa angamaheni, ‘i he kakai fefine mo e kakai tangata fakatou‘osi (1 Kolinito
11:4-5).

Na‘e tomu‘a fakaha ‘e Sioeli ‘e ngaue ‘a e Laumalie Ma‘oni‘oni koe‘uhi ke kikite ‘a e ngaahi foha, ngaahi ‘ofefine, kau
toulekeleka, kau talavou, kau tamaio‘eiki, mo e kau kaunanga (Sioeli 2:28-29).

Kaunga-ngaue ‘a Paula

— Makehe mei he kau ‘aposetolo, kau palofita, mo e kau palofita fefine, ‘oku lave ki ai ha ni‘ihi ‘o e kau tokoni ‘a
Paula, ‘aia na‘a nau ma‘u ‘a e me‘afoaki ‘o e kikite, hange ko Sailosi mo Panepasa:

(1) TIMOTE: Na‘e kikite‘i hono uiui‘i ia ki he ngaue fakafaifekau (1 Timote 1:18). Na‘a ne kaunga fa‘'u mo Paula ‘a e
ngaahi tohi: 2 Kolinito (2 Kolinito 1:1); Filipai ( Fili. 1:1); Kolose (Kol. 1:1); 1 Tesalonaika (1 Tesalonaika (1
Tesalonaika 1:1); 2 Tesalonaika (2 Tesalonaika 1:1); mo Filimone (Fili. 1:1).

(2) TAITUSI: Na‘a ne fakahoko ha ngaahi fatongia fakakikite lahi, hange ko e fakamama‘i (2 Kolinito 8:6); na‘ina’i
(Taitusi 2:6, 9, 15); mo e fakafiemalie (2 Kolinito 7:13)

Kau palofita loi

Na‘e fakatokanga ‘a Sisu ‘e tu‘u hake ‘a e kau palofita loi, ‘a ia na‘a ne ui ko e "ulofi fekai" (Matiu 24:24; 7:15). Na‘e
kamata ke ‘asi mai ‘a e kau palofita loi ko ‘eni ‘i he siasi ‘i mu‘a (1 Sione 4:1).

Na‘e fakatokanga ‘a Paula ki he kaumatu‘a ‘o ‘Efeso ‘e tu‘u hake ‘a e "ulofi fekai" ‘iate kinautolu ( Ngaue 20:29). Na‘a ne
fakatokanga ki he kau Kolinito fekau‘aki mo e ‘i ai ‘a e "kau ‘aposetolo loi" (2 Kolinito 11:13).

‘Oku fenapasi ‘a e kikite mo‘oni mo e Folofola ‘a e ‘Otua, tuhu kia Kalaisi, pea langa hake ‘a e siasi, lolotonga ia ‘oku
poupou'i ‘e he kau palofita loi ‘a e ngaahi tokateline fakatupu mavahevahe mo e siokita.

‘Oku ui kitautolu kakai tui ke tau vakavakai'i ‘a e kau palofita pea fakapapau‘i ‘oku fenapasi ‘enau ngaahi popoaki
kotoa mo e Folofola mo e fakatefito ‘ia Kalaisi.



— Ko ‘etau malu‘i pe mei he kau palofita loi (pea mo e ngaahi malohi kovi ‘oku nau tataki kinautolu) ko ‘etau ‘ai ‘a e
teunga tau kuo ‘omi ‘e he ‘Otua ma‘atautolu (‘Efeso 6:10-18).

FAKAMATALA FAKALAHI: KO E NGAAHI TEFITO‘l MO‘ONI MAHU‘INGA ‘O E NGAUE FAKAFAIFEKAU ‘A ELLEN G. WHITE

Na‘e ‘i ai ha ongo me‘a tefito ‘e ua ‘i he ngaue fakafaifekau ‘a ‘Eleni G. Uiti: ke ‘omi ‘a e kakai kia Sisi; pea ke fakahanga ‘enau
tokanga ki he Tohi Tapu.

'ULUAKI'ASISI: SISU .

Hili e konifelenisi ‘o e 1888, ‘i hono ‘eke ange fekau‘aki mo e ngaahi kaveinga na‘e alea‘i, na‘a ne tali mai: “Kud u ‘oatu ia kiate
kimoutolu ‘i he ta‘u ‘e 45 kuohili —ko e ngaahi faka‘ofo‘ofa ta‘ehanotatau ‘o Kalaisi” ( Ngaahi Malanga mo e Ngaahi Lea, voliume 1,
p.- 116).

KO E'ASISI HONO UA: KO E TOHITAPU

Na‘e ‘ikai ‘aupito ke pehé ‘e ‘Eleni ‘oku ma‘olunga ange ‘ene ngaahi tohi ‘i he Tohitapu, ka na‘a ne enginaki ma‘u pé ke ‘ahi‘ahi’i
kinautolu ‘akiia. ‘I he‘ene hoko ko ha talafekau ‘a e ‘Eiki, na‘a ne lau ia ko ha “maama si‘isi‘i ange” ‘oku ne tataki ‘a e kakai ki he
“maama lahi angé,” ko e Tohi Tapu ( Ngaahi Popoaki Filifili, voliume 3, p. 29).



